
Na osnovu člana 21. stav 3. Zakona o raseljenim licima i povratnicima u Federaciji Bosne i 

Hercegovine i  izbjeglicama  iz Bosne  i Hercegovine  (“Službene  novine  Federacije Bosne i 

Hercegovine",  broj:  15/05)  i Plana povratka, obnove, gradnje i razvoja održivosti povratka za 2025. 

godine, usvojenog Zaključkom Vlade Federacije BiH, V. broj: 1898/2025 od 23.12.2025. godine, 

Federalno ministarstvo raseljenih osoba i izbjeglica raspisuje 

 

JAVNI POZIV 

za za podršku zapošljavanju povratnika kroz investicijske projekte poslovnih subjekata 

u povratničkim sredinama za period 2026. – 2027. godine 

 

 I  - PREDMET JAVNOG POZIVA 

 

Predmet javnog poziva je sufinansiranje programa pomoći održivom povratku - „Podrška 

investicijskim projektima u 2026. i 2027. godini u povratničkim sredinama“, u kojem privredni subjekti 

učestvuju iz vlastitih sredstava sa minimalno 50% od ukupne vrijednosti projekta (vrijednost vlastite 

investicije mora biti najmanje jednaka vrijednosti visine sredstava za koja se aplicira kod Ministarstva), 

a odnose se na osnivanje novih poslovnih subjekata, poslovnih jedinica ili podružnica poslovnih 

subjekta u povratničkim sredinama. 

Pod vlastitim sredstvima u visini od 50% ukupne vrijednosti projekta podrazumijevaju se: 

• vlastita novčana sredstva deponovana na transakcijski račun korisnika ili ugovor o kreditu, 

• vrijednost zemljišta na kojem se namjerava izgraditi novi objekt,  

• vrijednost objekta u koji se namjerava dalje investirati, 

• investicije u stalna sredstva (nabavka mašina i opreme potrebne za rad), izvršene poslije dana 

objave ovog javnog poziva. 

 

  II – CILJ JAVNOG POZIVA 

Cilj javnog poziva je pružanje podrške zapošljavanju povratnika kroz razvoj poslovnih subjekata 

u svrhu ekonomskog osnaživanja povratnika.  

III – PRAVO UČEŠĆA  

 

     Pravo apliciranja na javni poziv imaju privredni subjekti koji ispunjavanju sve sljedeće uslove: 

a) da su registrovani kao privredna društva u skladu sa važećim propisima na prostoru Bosne i 

Hercegovine, i to: 

Privredni subjekti razvrstani kao mala, srednja ili velika preduzeća, koja danom objave ovog 

javnog poziva imaju najmanje 10 uposlenika, gdje se broj uposlenika odnosi na ukupan broj 

radnika na nivou cijelog poslovnog subjekta, uključujući sve registrovane poslovne jedinice i/ili 

podružnice (Veliki privredni subjekti imaju pravo apliciranja isključivo ukoliko se bave 

proizvodnom ili prerađivačkom djelatnošću kao pretežnom djelatnošću); 

b) da obavljaju poslovnu djelatnost najmanje 3 godine prije dana objavljivanja ovog javnog 

poziva, a u tom periodu imaju ukupan prihod u iznosu ne manjem od dvostruke vrijednosti 

http://www.fmroi.gov.ba/

projekta za koji apliciraju, te ostvarenu dobit u iznosu ne manjem od 50% vrijednosti istog 

projekta; 

c) u roku od 3 mjeseca od dana potpisivanja ugovora sa Ministarstvom registrovat će novi 

poslovni subjekt, poslovnu jedinicu ili podružnicu, isključivo u povratničkim sredinama na 

području općina/gradova entiteta RS, ili na područjima srednje razvijenih, nerazvijenih i izrazito 

nerazvijenih općina i gradova entiteta Federacija Bosne i Hercegovine (III, IV i V grupa prema 

indeksu razvijenosti jedinica lokalne samouprave Federalnog zavoda za programiranje razvoja 

u 2024. godini), i to: Grad Bihać, Grad Zenica, Vitez, Grad Visoko, Grad Gračanica, Kreševo, 

Banovići, Grad Lukavac, Kiseljak, Grad Živinice, Usora, Kakanj, Novi Travnik, Jablanica, Grad 

Ljubuški, Grad Gradačac, Grad Konjic, Travnik, Doboj-Istok, Bugojno, Grad Čapljina, Žepče, 

Grad Srebrenik, Breza, Maglaj, Grad Orašje, Grad Livno, Fojnica, Busovača, Olovo, Donji 

Vakuf, Grad Zavidovići, Grad Stolac, Jajce, Kupres, Vareš, Kalesija, Tomislavgrad, Grad 

Cazin, Gornji Vakuf-Uskoplje, Grad Bosanska Krupa, Odžak, Sanski Most, Prozor, Velika 

Kladuša, Kladanj, Bosanski Petrovac, Domaljevac-Šamac, Ravno, Glamoč, Drvar, Bužim, 

Ključ, Foča (FBIH), Pale (FBIH), Čelić, Bosansko Grahovo, Teočak, Sapna i Dobretići; 

d) koji će u novoosnovanom poslovnom subjektu, poslovnoj jedinici ili podružnici iz prethodne  

tačke, zaposliti najmanje 6 novih radnika, od čega minimalno 2/3 iz kategorije povratnika, te  

im ugovorom o radu na neodređeno vrijeme osigurati neto platu u iznosu ne manjem od najniže 

plate u Federaciji Bosne i Hercegovine u skladu sa odlukom Vlade Federacije BiH za svaku 

godinu. Novouposleni radnici iz ove tačke ne mogu biti lica koja su bila radno angažovana u 

istom ili povezanom privrednom subjektu u posljednjih 12 mjeseci. 

 

IV – OGRANIČENJE UČEŠĆA 

U ovom javnom pozivu ne mogu učestvovati javne institucije, ustanove, javna preduzeća, drugi 

pravni subjekti u većinskom javnom vlasništvu, udruženja građana, vjerske zajednice, 

obrtnici/samostalni poduzetnici, mikro preduzeća, kao i poslovni subjekti koji nisu ispunili ugovorne 

obaveze prema Federalnom ministarstvu raseljenih osoba i izbjeglica u ranijem periodu. 

 

V – OPĆI KRITERIJI I OBAVEZNA DOKUMENTACIJA 

 Aplikanti su prilikom prijave na Javni poziv obavezni dostaviti sljedeće: 

1. Prijavni obrazac dostupan na internet stranici Ministarstva https://fmroi.gov.ba/ ili se može 

preuzeti lično u Ministarstvu, na adresi Hamdije Čemerlića br. 2., Sarajevo. Obrazac mora biti 

čitko popunjen, potpisan i ovjeren pečatom aplikanta (Obrazac A). Aplikant mora ispravno i u 

cjelosti popuniti i elektronsku prijavu dostupnu putem linka https://fmroi.gov.ba/javni-poziv-

prijava/ koja se podnosi elektronskim putem. 

2. Biznis plan sa finansijskim planom ulaganja, na obrascu koji je dostupan na internet stranici 

Ministarstva www.fmroi.gov.ba a može se preuzeti i lično u prostorijama Ministarstva. Obrazac 

mora biti čitko popunjen, potpisan i ovjeren pečatom aplikanta (Obrazac B).  

3. Prvo rješenje o registraciji i aktuelni izvod iz sudskog registra, izdat od nadležnog organa, ne 

stariji od 30 dana. 

4.  Obavještenje o razvrstavanju poslovnog subjekta prema važećoj Klasifikaciji djelatnosti u Bosni 

i Hercegovini, izdato od nadležnog organa za statistiku, ne starije od 30 dana. 

5. Obavještenje o razvrstavanju pravnog lica na malo, srednje ili veliko preduzeće, sačinjeno u 

skladu sa Članom 5. Zakona o računovodstvu i reviziji u Federaciji Bosne i Hercegovine 

https://fmroi.gov.ba/v3/wp-content/uploads/2025/12/Prijavni-obrazac-A-1.docx
https://fmroi.gov.ba/javni-poziv-prijava/
https://fmroi.gov.ba/javni-poziv-prijava/
https://fmroi.gov.ba/v3/wp-content/uploads/2025/12/Prijavni-obrazac-B-Biznis-plan-Poslovni-plan.docx


 

3 
 

("Službene novine FBiH“ 15/2021) ili  u skladu sa Zakonom o računovodstvu i reviziji Republike 

Srpske ("Službeni glasnik Republike Srpske", br. 94/2015), odnosu važećim propisom u Brčko 

Distriktu Bosne i Hercegovine (BD BiH), ovjereno od strane Finansijske informatičke agencije 

(FIA) ili Agenciji za posredničke, informatičke i finansijske usluge (APIF) ili nadležnog organa 

BD BIH. 

6. Uvjerenje/potvrda o poreznoj registraciji kod nadležne porezne uprave – ID/JIB broj. 

7. lzjava o preuzimanju obaveze sufinansiranja projekta/ investicije, izražena u ukupnom iznosu 

vlastite investicije (KM), u odnosu na ukupna ulaganja/investiciju. U izjavi podnosilac prijave 

treba navesti da prihvata obavezu sufinansiranja projekta u procentu iz tačke I ovog člana 

shodno ukupnoj vrijednosti projekta za koji je aplicirao, kao i precizne rokove odnosno dinamiku 

ulaganja ličnih sredstava u projekat, a što će također biti predmet praćenja od strane 

Ministarstva.  

8. Izjava popunjena na obrascu Ministarstva  (Obrazac 1) uz koji se dostavlja dokaz o raspolaganju 

novčanim sredstvima u navedenom iznosu (izvod stanja bankovnog računa na kojem su 

sredstva deponovana, ugovor o kreditu i sl.), a ukoliko je lično ulaganje materijalne prirode 

(zemljište ili izgrađena infrastruktura) dostavlja se zemljišnoknjižni izvadak i izvještaj 

procjenitelja (sudskog vještaka) o vrijednosti imovine u mjestu otvaranja novog poslovnog 

subjekta/jedinice. 

9. Dokazi o finansijskoj stabilnosti - bilansi stanja i bilansi uspjeha za posljednje 3 godine (2022., 

2023., 2024.), Izvještaj o historiji statusa računa poslovnog subjekta izdat od strane Centralne 

banke BiH ne stariji od 30 dana, potvrda o broju i solventnosti glavnog računa izdata od strane 

poslovne banke, ne starija od 30 dana. 

10. Uvjerenje o izmirenim obavezama za direktne poreze i doprinose za PIO/MIO i zdravstveno 

osiguranje izdato od nadležne poreske uprave ne starije od tri mjeseca od dana podnošenja 

prijave. 

       Izuzetno u slučajevima kada aplikant ima zaključen sporazum o reprogramu obaveza, odnosno 

odgođenom plaćanju po osnovu doprinosa za penzijsko-invalidsko osiguranje, zdravstveno 

osiguranje, i/ili direktnih poreza, dužan je dostaviti potvrdu nadležne institucije/a da aplikant 

u predviđenoj dinamici izmiruje svoje reprogramirane obaveze. Ukoliko je aplikant zaključio 

sporazum o reprogramu obaveza ili odgođenom plaćanju obaveza i izvršio samo jednu uplatu 

obaveza, neposredno prije dostave prijave, ne smatra se da u predviđenoj dinamici izvršava 

svoje obaveze i smatraće se da taj aplikant ne ispunjava tačku 8. Javnog poziva. 

11. Uvjerenje da aplikant nema dugovanja po osnovu indirektnih poreza, ukoliko je PDV obveznik, 

izdato od strane Uprave za indirektno oporezivanje BiH, ne starije od 30 dana, a ukoliko nije 

PDV obveznik, aplikant dostavlja uvjerenje Uprave za indirektno oporezivanje BiH da nije PDV 

obveznik. 

12. Dokaz o broju zaposlenih lica - Lista osiguranih lica za obveznika, ne starija od 30 dana u 

odnosu na dan apliciranja, uključujući ukupan broj radnika na nivou cijelog poslovnog subjekta 

za sve registrovane poslovne jedinice i/ili podružnice,  izdata od nadležne poreske uprave.  

13. lzjava o preuzimanju obaveze zapošljavanja minimalno 6 novih radnika od čega minimalno 2/3 

iz kategorije povratnika. U izjavi je aplikant obavezan navesti broj radnika/povratnika koje će 

uposliti u roku od 4 mjeseca od dana potpisivanja ugovora sa Ministarstvom, te potvrđuje da 

novouposleni radnici nisu bili prethodno angažovani u istom ili vlasnički povezanom subjektu 

https://fmroi.gov.ba/v3/wp-content/uploads/2025/12/Izjava-Obrazac-1-o-sufinansiranju-JP-investicije-2026-2027.docx

najmanje 12 mjeseci prije podnošenja prijave na javni poziv. Izjava treba biti popunjena i 

ovjerena na obrascu Ministarstva (Obrazac 2). 

14. Izjava o primljenim de minimis i drugim državnim pomoćima popunjena i ovjerena na obrascu 

Ministarstva (Obrazac  3). 

 

VI – POSEBNI KRITERIJI – DODATNA DOKUMENTACIJA ZA BODOVANJE 

Aplikanti prilikom prijave na Javni poziv mogu dostaviti dokumentaciju koja nije obavezna, ali je 

predmet dodatnog bodovanja. Aplikanti koji dostave dodatnu dokumentaciju iz ove tačke ostvaruju 

prednost pri vrednovanju aplikacija po svakoj od navedenih tačaka pojedinačno, i to: 

1. Broj povratnika koje aplikant planira uposliti u novoosnovanom privrednom subjektu. 

2. Izjava aplikanta na javni poziv o trenutnom broju zaposlenika iz kategorije povratnika, izjava treba 

biti popunjena na obrascu Ministarstva (Obrazac 4). Uz izjavu aplikant obavezno prilaže: Uvjerenje o 

povratku na lično ili ime nosioca domaćinstva u kojem uposlenik živi (ako su uposlenici rođeni nakon 

30.04.1991. godine), Izvod iz matične knjige rođenih i Obavještenje o prebivalištu (CIPS) u stalnom 

mjestu prebivališta, za sve uposlene povratnike ukoliko ih imaju na evidenciji. (Obavještenje o 

prebivalištu – CIPS,  ne smije biti starije od 30 dana od dana prijave na javni poziv). 

3. Izjava aplikanta o osiguranju dodatnih sredstava za buduću investiciju iz drugih izvora u odnosu 

na ukupnu investiciju, ne uključujući vlastita sredstva niti sredstva tražena po ovom javnom pozivu, uz 

relevantan dokaz od strane sufinansijera (pismo namjere, predugovor i sl.). Izjava treba biti popunjena 

na obrascu Ministarstva (Obrazac 5). 

4. Dokaz da su dio vlasničke strukture aplikanta povratnici – što se dokazuje potvrdom o povratku 

za vlasnika/vlasnike. 

5. Ukupan promet aplikanta ostvaren u posljednje 3 godine prema bilansima stanja i bilansima 

uspjeha uz posebno vrednovanje prometa ostvarenog u povratničkim sredinama ukoliko aplikant već 

posluje u povratničkim zajednicama. 

6. Izjava aplikanta - opis dosadašnjih projekata/investicija u povratničkim sredinama - dokaz o 

vremenskom periodu poslovanja u povratničkom mjestu sa posebnim osvrtom na doprinos koji je 

postignut u segmentu zapošljavanja povratnika (dostaviti finansijsku dokumentaciju - dokaze o 

ulaganjima, ugovore o radu te drugi dokazi poslovanja ukoliko postoje). Izjava treba biti popunjena na 

obrascu Ministarstva (Obrazac 6). 

Napomena:  

Svi traženi dokumenti iz tačke V i VI Javnog poziva se dostavljaju u originalu ili ovjerenoj fotokopiji, 

a izjave koje se dostavljaju na propisanim obrascima Ministarstva moraju biti potpisane od strane 

osobe ovlaštene za zastupanje pravnog lica bez ograničenja, te ovjerene pečatom firme.  

 

VII – OBAVEZE KORISNIKA 

Korisnici sredstava, sa kojima bude zaključen ugovor o namjenskom korištenju budžetskih sredstava, 

se obavezuju: 

- Da u roku od 90 dana od dana zaključenja ugovora registruju novi poslovni subjekat, odnosno 

poslovnicu ili podružnicu i dostave Ministarstvu sljedeću dokumentaciju (u ovjerenoj kopiji): 

rješenje o registraciji, ID broj/JIB, ugovor sa bankom o transakcijskom računu (ukoliko se radi o 

novom preduzeću) i PDV broj (ako je registrovan kao novi PDV obveznik); 

- Da sredstva utroši namjenski u razvoj novog poslovnog subjekta, i to za nabavku stalnih 

sredstava, te izgradnju, proširenje i/ili adaptaciju poslovnih objekata; 

https://fmroi.gov.ba/v3/wp-content/uploads/2025/12/Izjava-Obrazac-2-o-spremnosti-zaposljavanja-Investicije-2026-2027-1.docx
https://fmroi.gov.ba/v3/wp-content/uploads/2025/12/Izjava-Obrazac-3-De-minimis-pomoci.docx
https://fmroi.gov.ba/v3/wp-content/uploads/2025/12/Izjava-Obrazac-4-o-trenutnom-broju-zaposlenih-povratnika-DB-JP-investicije-2026-2027.docx
https://fmroi.gov.ba/v3/wp-content/uploads/2025/12/Izjava-Obrazac-5-o-obezbjedjenju-dodatnih-sredstava-DB-JP-investicije-2026-2027.docx
https://fmroi.gov.ba/v3/wp-content/uploads/2025/12/Izjava-Obrazac-6-opis-dosadasnjih-aktivnosti-za-povratak-DB-JP-investicije-2026-2027.docx

-  Korisnik može do 50% od ukupnog iznosa doznačenog od Ministarstva pravdati kao troškove 

redovnog poslovanja (obrtna sredstva, plaće, porezi i doprinosi za radnike uposlene kroz 

program, obuke i edukacije uposlenih, troškovi pribavljanja bankarske garancije, komunalne 

troškovi i/ili troškovi zakupa poslovnih prostorija i slično); 

- Korisnici su  dužni osigurati bankovnu garanciju kao instrument osiguranja za uredno izvršenje 

ugovora  u 100 % iznosu koji sufinansira Ministarstvo, na period od 36 mjeseci od dana 

potpisivanja ugovora, u roku od 30 dana. U slučaju da korisnici u ostavljenom roku ne osiguraju 

bankovnu garanciju, potpisani ugovor o dodjeli sredstava postaje ništavan; 

-  Korisnici su dužni zaključiti ugovore sa novouposlenim radnicima na neodređeno vrijeme  i bit 

će u obavezi dostaviti Ministarstvu dokaz o tome, i to: porezne prijave, ugovori o radu (zaključeni 

na neodređeno vrijeme), potvrda nadležne općinske službe ili drugog nadležnog organa o statusu 

povratnika (potvrda/uvjerenje može biti na lično ili ime nosioca domaćinstva u kojem uposlenik 

živi ako se radi o licima rođenim nakon 30.04.1991. godine), Obavještenje o stalnom mjestu 

prebivališta (CIPS), dokaz o radnom statusu lica u posljednjih 12 mjeseci (potvrda o 

nezaposlenosti izdata od nadležne službe za zapošljavanje ili uvjerenje o osiguranju po osnovu 

radnog odnosa izdato iz nadležne porezne uprave). Nadzor nad ispunjenjem uslova se vrši od 

strane nadležne službe Ministarstva kroz period od 36 mjeseci u kojem je poslodavac dužan 

dokazati ispunjenje svih uvjeta iz javnog poziva i međusobnog ugovora sa Ministarstvom; 

- Kroz period trajanja obaveze uposlenja, korisnik sredstava može izvršiti zamjensko uposlenje 

radnika, u sljedećim opravdanim slučajevima: penzionisanje radnika, smrt radnika, jednostrani 

raskid ugovora o radu od strane radnika, slučaj invaliditeta I kategorije kod radnika, raskid 

ugovora o radu od strane poslodavca u slučaju dokazane teže povrede radne obaveze od strane 

uposlenika. U navedenim slučajevima poslodavac je dužan izvršiti zamjenu uposlenika, a ukoliko 

nije u mogućnosti uposliti novog radnika, izvršit će povrat dijela sredstava odobrenih od strane 

Ministarstva za zapošljavanje radnika u skladu sa obračunom nadležne službe Ministarstva; 

- Ukupan broj uposlenih, prema Listi osiguranih lica za obveznika koja se dostavlja nakon 

zapošljavanja novih radnika, mora biti uvećan za broj jednak broju novouposlenih po Projektu u 

odnosu na ukupan broj radnika koji je aplikant imao u periodu prijave na Javni poziv. 

 

      VIII – FINANSIJSKA SREDSTVA 

      Visina odobrenih sredstva, po jednom aplikantu, možet biti od 100.000,00 KM do 585.000,00 KM, 

zavisno od broja novozaposlenih radnika kroz projekat. 

        

 Ukupan iznos planiranih sredstava za realizaciju ovog javnog poziva je do 5.000.000,00 KM, što 

će ovisiti o visini odobrenih budžetskih sredstava za ove namjene, broja aplikanata koji ispunjavaju 

sve tražene uslove i kvalitete apliciranih projekata. 

 

 Sredstva po ovom javnom pozivu će se doznačiti nakon potpisivanja ugovora o namjenskom 

korištenju sredstava, na transakcijski račun korisnika, u visini od 40% vrijednosti u skladu sa 

ugovorom, te po dostavljanju dokaza o pokretanju novoosnovanog privrednog subjekta i zaključenja 

ugovora o radu sa novouposlenim radnicima preostalih 60%. Namjenski utrošak sredstava uključujući 

i vlastito učešće korisnika, kao i ispunjavanje obaveza po pitanju uposlenih radnika bit će predmet 

praćenja od strane Ministarstva u cijelom periodu trajanja projekta (36 mjeseci). 

    IX - NAČIN IZBORA KORISNIKA 

 

      Izbor korisnika po osnovu ovog javnog poziva vršit će posebna komisija koju imenuje federalni 

ministar raseljenih osoba i izbjeglica. Komisija će razmatrati prijave u skladu sa odredbama ovog 

javnog poziva i procedurama za izbor korisnika. 

 

U slučaju većeg broja aplikanata sa istim brojem bodova prioritet će imati poslovni subjekti koji izraze 

spremnost za upošljavanje većeg broja povratnika iz kategorije manjinski zastupljene populacije, u 

skladu sa Aneksom VII, član 1. tačka 3. stav d) Općeg okvirnog sporazuma za mir u Bosni i 

Hercegovini, a prema posljednjem popisu stanovništva u Bosni i Hercegovini. 

 

X - PRIKUPLJANJE I OBRADA LIČNIH PODATAKA 

 

Podnošenjem prijave na ovaj javni poziv, podnosilac daje saglasnost Federalnom ministarstvu 

raseljenih osoba i izbjeglica za obradu svojih ličnih podataka, u skladu sa Zakonom o zaštiti ličnih 

podataka. Lični podaci se obrađuju isključivo radi provjere ispunjenosti uslova javnog poziva, izrade 

ugovora, realizacije dodjele pomoći, vođenja evidencije korisnika i izvršenja plaćanja. Podaci se mogu 

dostaviti trećim stranama samo u okviru zakonskih obaveza. Radi transparentnosti postupka i 

ostvarivanja prava na žalbu/prigovor po javnom pozivu, minimalno neophodni lični podaci korisnika 

bit će objavljeni na službenoj internet stranici Ministarstva. Podnosilac ima pravo da zatraži pristup, 

ispravku, brisanje ili ograničenje obrade svojih podataka, u skladu sa zakonom. 

 

    XI – ROK ZA PRIJAVE I NAČIN PODNOŠENJA PRIJAVA  

 

    Prijavni obrazac sa traženom dokumentacijom dostaviti lično ili poštom preporučeno, na adresu: 

Federalno ministarstvo raseljenih osoba i izbjeglica 

Hamdije Čemerlića 2 

71 000 Sarajevo 

sa naznakom 

“Prijava na Javni poziv za podršku zapošljavanju povratnika kroz investicijske projekte 

poslovnih subjekata u povratničkim sredinama za period 2026 – 2027 godina” 

(Na poleđini koverte navesti naziv podnosioca, adresu i kontakt telefon) 

Rok za prijave je 27.02.2026. godine. 

Pored dostavljene pismene prijave i tražene dokumentacije aplikant obavezno popunjava 

i elektronski obrazac prijave putem https://fmroi.gov.ba/javni-poziv-prijava/. 

 

XII – INFORMACIJE O JAVNOM POZIVU 

 

Dodatne informacije o javnom pozivu se mogu dobiti putem kontakt telefona:  033/294-139  i 

033/294-136. 

Prelimarna i konačna rang lista po ovom javnom pozivu će biti objavljene na internet stranici 

Federalnog ministarstva raseljenih osoba i izbjeglica https://fmroi.gov.ba/ 

 

Broj: 04-32-3- 247-1/25 

Sarajevo, 31.12.2025. godine 

                                                                                                                  

                                                                                        M I N I S T A R 

                                                                                                                      

                                                                                                                   Nerin Dizdar 

https://fmroi.gov.ba/javni-poziv-prijava/
https://fmroi.gov.ba/

